
ᑲᓇᑕᒥᐅᓂ ᐃᒪᕐᒧᑦ ᐱᓇᓱᐊᕈᓯᖅ 

 

ᐃᖃᓗᐃᑦ, ᓄᓇᕗᑦ (ᒫᑦᓯ 19, 2012) – ᐱᕕᒃᓴᐅᓕᕆᕗᖅ ᖁᕕᐊᓱᒍᑎᖃᕐᓂᕐᒥᒃ, ᓄᖑᕋᐃᓗᐊᖅᑕᐃᓕᒪᓂᕐᒥᒃ ᓴᐳᔾᔨᓯᒪᓂᕐᒥᒡᓗ ᓄᓇᕗᒻᒥᐅᑦ 

ᑕᕆᐅᖑᙱᑦᑐᓂᒃ ᐃᒪᕆᔭᖏᓐᓂᒃ ᑲᓇᑕᒥᐅᓂ ᐃᒪᕐᒧᑦ ᐱᓇᓱᐊᕈᓯᐅᑎᓪᓗᒍ ᒫᑦᓯ 19-ᒥᑦ-25-ᒧᑦ! ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ ᐅᓇᐅᕗᖅ 

“ᖃᐅᔨᒪᓕᕈᒃ ᐃᒪᕐᒧᑦ ᐊᒃᑐᐊᓂᕆᕙᒃᑕᐃᑦ”. 

 “ᑐᙵᓵᖅᐸᒃᑲ ᓄᓇᕗᒻᒥᐅᓕᒫᑦ ᖁᕕᐊᓱᒍᑎᖃᖁᓪᓗᒋᑦ ᓴᐳᔾᔨᓯᒪᖁᓪᓗᒋᓪᓗ ᑕᕆᐅᒍᙱᑦᑐᓂᒃ ᐃᒪᑦᑎᓐᓂᑦ ᑲᓇᑕᒥᐅᑦ ᐃᒪᕐᒧᑦ ᐱᓇᓱᐊᕈᓯᖃᖅᑎᓪᓗᒋᑦ. 

ᑕᕆᐅᖑᙱᑦᑐᑦ ᐃᒪᑦᐳᑦ ᐱᒻᒪᕆᐊᓗᖕᒥᒃ ᐱᓕᕆᓂᖃᖅᐸᒃᐳᑦ ᑲᔪᓯᑎᑦᑏᓐᓇᕐᓂᕐᒧᑦ ᓂᕐᔪᑎᓂᒃ ᓄᓇᑦᑎᓐᓂᒡᓗ,” ᑕᐃᒪᓐᓇ ᒥᓂᔅᑕ ᐋᕆᐊᒃ ᐅᖃᖅᖢᓂ. 

“ᓄᓇᕗᒻᒥᐅᑦ ᐊᑐᖅᐸᒃᑕᑐᖃᖏᑦ ᑰᑦ ᐊᓯᖏᓪᓗ ᐱᑐᐃᓐᓇᐅᙱᑦᑐᑦ ᐃᓃᑦ ᐱᑎᑦᑎᕙᒃᐳᑦ ᐊᖑᓇᓱᒡᕕᑦᑎᐊᕙᒻᒪᕆᖕᓂᒃ ᐃᖃᓗᒐᓱᒡᕕᑦᑎᐊᕙᖕᓂᒡᓗ ᐊᒥᓱᓪᓗ 

ᓄᓇᓖᑦ ᐊᑐᕆᐊᖃᓪᓚᕆᒃᐸᒃᐳᑦ ᖃᓂᒋᔭᒥᓃᑦᑐᓂᒃ ᑕᕆᐅᖑᙱᑦᑐᓂᒃ ᑕᓯᕐᓂᒃ ᓄᓇᓕᖕᒥᓄᑦ ᐃᒪᖃᖅᑎᑦᑎᓂᐊᕐᓗᑎᒃ.” 

ᑲᓇᑕᒥᐅᓂ ᐃᒪᕐᒧᑦ ᐱᓇᓱᐊᕈᓯᕆᔭᐅᔪᖅ ᐃᓕᓴᕆᔭᐅᕙᒃᐳᖅ ᐊᕐᕌᒍᑕᒫᑦ ᐊᑕᐅᑦᑎᒃᑰᖃᑎᖃᖅᐸᒃᖢᓂᓗ ᓄᓇᕐᔪᐊᓕᒫᒥ ᐃᒪᕐᒧᑦ ᐅᓪᓗᕆᔭᐅᔪᒧᑦ ᒫᑦᓯ 22-ᒧᑦ. 

ᐃᑲᔪᕈᒪᓂᕐᒧᑦ ᐃᒪᖅᐳᑦ ᓴᓗᒪᑎᑦᑐᒪᓪᓗᒋᑦ ᐃᒪᑦᑎᐊᕙᐅᖁᓪᓗᒋᓪᓗ, ᐊᖏᕐᕋᐅᑎᒃᑲᓐᓂᖅᐸᒡᓗᒋᑦ ᐅᖅᓱᒡᒋᐊᕆᔭᐅᒃᑲᓐᓂᖅᓯᒪᔪᑦ ᐊᒃᑕᕐᓗᑯᐃᓪᓗ ᓄᓇᓕᖕᓄᑦ 

ᖁᐊᖅᓵᕐᓇᙱᑦᑐᒃᑯᑦ ᑕᒻᒪᙱᑦᑐᒃᑯᓪᓗ ᐱᓯᒪᔭᐅᔪᓐᓃᕐᓂᐊᕐᒪᑕ. ᖃᐅᔨᒪᓕᕈᒪᒍᕕᑦ ᖃᓄᖅ ᖁᐊᖅᓵᕐᓇᙱᑦᑐᒃᑯᑦ ᐱᓯᒪᔪᓐᓃᕋᔭᕐᒪᖔᖅᐱᑦ ᑕᒪᐃᓐᓂᑦᑎᐊᖅ 

ᖁᐊᖅᓵᕐᓇᕈᓐᓇᖅᑐᓂᒃ ᐃᒡᓗᓂᑦ ᐃᒋᑕᐅᕙᒃᑐᓂᒃ, ᓲᕐᓗ ᒥᖑᐊᓂᒃ, ᓴᓗᒻᒪᖅᓴᐅᑎᓂᒃ ᐹᑕᓖᓂᒡᓗ, ᖃᐅᔨᒋᐊᕐᕕᒋᓗᒋᑦ ᓄᓇᔅᓯᓐᓂ ᓄᓇᒧᐊᖅᑎᕆᕙᖕᓂᕐᒧᑦ 

ᐃᓂᒋᔭᐅᔪᒥᐅᑦ. 

ᐳᐃᒍᖅᑕᐃᓕᒋᑦ! 

 ᐃᒋᑦᑎᖃᑦᑕᕈᕕᑦ ᐊᒃᑕᕐᓗᑯᓂᒃ ᒪᓂᖅᑲᒧᑦ, ᑖᒃᑯᐊ ᐃᒪᑦᑎᓐᓄᐊᓕᕋᔭᖅᑐᑦ! 

 ᐱᕋᔭᒃᑐᖃᕐᓗᓂ ᐃᒋᑦᑎᔪᒥᒃ ᖃᐅᔨᒍᕕᑦ, ᐅᖃᐅᓯᕆᓗᒍ! 

 ᓄᓇᓕᓯ ᓴᓗᒪᑎᒃᑳᖓᔅᓯᐅᒃ, ᑕᐃᒪᑦᑕᐅᖅ ᐃᒪᑦᑎᓐᓂᒃ ᓴᓗᒪᑎᑦᑎᒋᕗᓯ! 

 

ᑐᓴᖅᑕᖃᒃᑲᓐᓂᕈᒪᒍᕕᑦ ᑲᓇᑕᒥᐅᓂ ᐃᒪᕐᒧᑦ ᐱᓇᓱᐊᕈᓯᕆᔭᐅᔪᒧᑦ ᐃᓕᑦᑎᔪᒪᒍᕕᓪᓗ ᖃᓄᖅ ᒥᑭᒡᓕᒋᐊᖅᑎᑦᑎᔪᓐᓇᕐᒪᖔᖅᐱᑦ ᓄᓇᒥᒃ ᐊᒃᑐᖅᓯᓂᕆᕙᒃᑕᕐᓂᒃ, 

ᐅᓇ ᑕᑯᔭᖅᑐᕐᓗᒍ http://canadawaterweek.com. 

### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

 

ᔮᑭ ᐸᐳ  

ᐊᐅᓚᑦᑎᔨ ᑐᓴᐅᒪᑎᑦᑎᓂᕐᒧᑦ, ᐃᓕᑎᑦᑎᕙᖕᓂᕐᒧᑦ ᐱᓕᕆᖃᑎᖃᖅᐸᖕᓂᕐᒧᓪᓗ 

ᐊᕙᑎᓕᕆᔨᒃᑯᑦ  

ᐅᖄᓚᐅᑖ:       (867) 975-7721 

ᖃᕆᑕᐅᔭᒃᑯᑦ:  jpepper@gov.nu.ca  

